Thema: Cyffro’r Nadolig
Y dathlu ar enedigaeth babi cyntaf William a Catherine
(Mae sleidiau Ppt wedi eu paratoi ond nid oes rhaid eu defnyddio)

Mae croeso i chi addasu’r gwasanaeth (e.e. drwy ddefnyddio tafodiaith eich ardal leol) ar gyfer eich ardal/plant.
Sleid 1: Nadolig Llawen
· Mae’r Nadolig yn dod yn agosach! (Hwre!)
· Er ein bod ni nawr yng nghanol y Gaeaf oer dŷn ni am feddwl yn ôl a sôn am rhywbeth ddigwyddodd yng nghanol yr Haf, ar yr 22ain o Orffennaf 2013.
Sleid 2: Datganiad am yr enedigaeth

· Ganwyd babi cyntaf i Ddug a Duges Caergrawnt. Cafodd ei eni am 4:24pm (y p’nawn), ac roedd yn pwyso 8 pwys a 6 owns.

· Roedd yna ddathlu mawr ar draws y byd ar enedigaeth y babi – y tywysog George Alexander Louis.
· Am gyfnod roedd yna 25,000 o ‘dweets’ bob munud am y babi newydd.
Sleid 3: Sgwâr Trafalgar
· Yn Llundain goleuwyd sgwâr Trafalgar gan oleuadau glas i ddathlu mai bachgen oedd y babi newydd.

Sleid 4: Barack Obama
· Dwedodd Arlywydd America, Barack Obama: (mewn acen Americanaidd os yn bosib) "We wish them all the happiness and blessings parenthood brings."
Sleid 5: Kevin Rudd, Prif Weinidog Awstralia yn 2013
· Tra fod Prif Weinidog Awstralia wedi dweud (mewn acen Awstraliaidd plîs! )  "the Australian people wish the royal bub all the best."
Sleid 6:  Milwyr o’r King's Troop Royal Horse Artillery  
· Am ddau o’r gloch y p’nawn, y diwrnod ar ôl y genedigaeth, roedd y King's Troop Royal Horse Artillery  yn saethu eu gynnau mawr 41 o weithiau mewn saliwt arbennig yn Green Park.
Sleid 7: King's Troop Royal Horse Artillery  yn saethu gynnau
· Ar yr un pryd roedd yr Honourable Artillery Company – yn saethu eu gynnau mawr 62 o weithiau mewn saliwt arbennig yn Nhŵr Llundain.
· Er fod babis yn cael eu geni bob munud ar draws y byd heb fawr o neb yn talu sylw,  roedd miliynau ar draws y byd wedi eu cynhyrfu’n lân gan y newyddion am y babi bach yma.
· Mae George yn wahanol am ei fod am dyfu i fod yn frenin – Y Brenin Sior / George VII.

· Mae pobl yn edrych i’r dyfodol, ac yn dychmygu amser ymhen blynyddoedd, pan fydd y babi’n Frenin. Falle, pan fyddwch chi yn eich tridegau/ pedwardegau, mai’r babi yma fydd yn eistedd ar orsedd Lloegr.
· Gan fod y Nadolig yn agosáu gadewch i ni gymharu’r dathlu ar enedigaeth George bach gyda’r dathlu adeg geni Iesu, dros ddwy fil o flynyddoedd yn ôl. 
· Pan anwyd y tywysog George roedd na gannodd o bobl yn tynnu lluniau tu allan i’r ysbyty lle cafodd ei eni.

· Roedd na filoedd o negeseuon ar Twitter ac ar y we/rhyngrwyd yn rhannu’r newyddion fod babi bach arbennig wedi cyrraedd y byd. 
· Doedd na ddim papurau newydd, na Twitter, na rhaglenni teledu ddwy fil o flynyddoedd yn ôl pan anwyd Iesu Grist, ond dŷn ni’n dal i sôn am ei enedigaeth ryfeddol heddiw, yn y flwyddyn 20..
· William a Catherine ydy tad a mam George, sef Dug a Duges Caergrawnt. Mae nhw’n aelodau o’r teulu brenhinol, yn enwog a chyfoethog. Cafodd George ei eni yn Ysbyty St. Mary’s yn Paddington, Llundain.
· Merch gyffredin a thlawd oedd Mair, mam Iesu, a saer coed oedd Joseff, y dyn a ofalodd am Iesu tra roedd o’n tyfu i fyny. Ganwyd Iesu mewn stabl ym Methlehem am nad oedd lle mewn unrhyw lety.
· Ond, roedd Iesu fel George yn aelod o deulu brenhinol. Gwrandwch ar yr adnodau yma sy’n sôn am neges arbennig a gafodd Joseff gan angel, 
Sleidiau 9, 10*:  y darlleniad isod

Geni Iesu y Meseia (Mathew 1 : 18-24) 

 “Joseff fab Dafydd, paid petruso mynd â Mair adre i fod yn wraig i ti, am mai'r Ysbryd Glân sydd wedi gwneud iddi feichiogi. 21 Bachgen fydd hi'n ei gael. Rwyt i roi'r enw Iesu iddo, am mai fe fydd yn achub ei bobl o'u pechodau.”
*Bydd y plentyn yn cael ei alw yn Emaniwel”(Ystyr Emaniwel ydy “Mae Duw gyda ni.”) 24 Pan ddeffrodd Joseff, gwnaeth beth roedd angel Duw wedi ei ddweud wrtho. 

· Nid mab Joseff, y saer, oedd Iesu ond Mab Duw. Daeth o’r nef lle roedd yn teyrnasu fel Brenin, i fyw fel dyn cyffredin ar y ddaear. 
· Roedd cyffro mawr pan gafodd ei eni:
Sleid 11: seren; clic – angel; clic – bugeiliaid; clic - sêr ddewiniaid; clic - eglwys
· roedd seren newydd yn yr awyr, 
· canodd angylion uwchben bryniau Bethlehem, 
· teithiodd bugeiliaid i’w weld, 
· daeth gŵyr doeth o’r dwyrain i’w addoli a rhoi anrhegion iddo 
· ac hyd heddiw mae Cristnogion ar draws y byd yn dathlu dyfodiad Mab Duw i’r byd. 
· Dyma adnod o Ioan, pennod 1: (Ioan 1: 14, 18)
 18 Does neb erioed wedi gweld Duw, ond mae'r Mab unigryw hwn (sy'n Dduw ei hun, gyda'r berthynas agosaf posib â'r Tad), wedi dweud yn glir amdano.
· Yn wir roedd yna ddathlu mawr pan anwyd y Tywysog George, ond mae Cristnogion yn dal i ddathlu ar ôl dwy fil o flynyddoedd am fod Iesu wedi cael ei eni.
Gweddïwn: Ein Tad, mae’r Nadolig yn agosáu ac mae’r prysurdeb i’w weld ym mhobman. Mae’r siopau’n llawn o nwyddau Nadoligaidd, mae goleuadau lliwgar yn y strydoedd, mae corau a phartïon canu yn ymarfer ar gyfer cyngherddau a gwasanaethau Nadolig. 
Ynghanol yr holl ffwdan/ffws helpa ni i gofio am y babi bach gafodd ei eni ym Methlehem, dy unig anedig Fab a ddaeth i’r byd i ddangos dy gariad di i bobl fel ni.
 Helpa i ni ddeall mai dathlu geni Iesu sy’n bwysig bob Nadolig. Helpa ni i gredu mai Mab Duw ydy Iesu, a helpa ni i’w garu o, Amen. 

